
GOUVENE CUOMO RESEVWA PLAN POU MODENIZE ENFRASTRIKTI ENEJI ETA A EPI POU ANKOURAJE
ANPIL MILYA DOLA NAN ENVESTISMAN SEKTE PRIVE A

Plan pou Apepreé 3.200 MW nan Pwodiksyon Siplemanté Kouran Elektrik Pral Ankouraje $5,7 Milya
Dola nan Envestisman, pou Ede Asire Enéji Pwop, Fyab ak Bon Mache pou Avni New York

Jodi a, Gouvené Andrew M. Cuomo te anonse Pwojé Gwoup Travay Otowout Enejetik, yon plan jeneral k
ap ajoute apepré 3.200 megawat (MW) pwodiksyon siplemanté kouran elektrik ak kapasite transmisyon
ak pwodiksyon engji pwop aveék apepre $5,7 milya dola nan envestisman prive. 3.200 MW ki prezante
nan pwoje sa a ta bay ase engji pou alimante 3,2 milyon kay.

Pwoje Otowout Engjetik, ki entwodui nan Diskou 2012 sou Sitiyasyon Eta a, se yon poto-mitan pwogram
Eneji New York Gouvéne a, yo te mete anplas pou asire rezo eneji New York se rezo ki pi avanse nan peyi
a, epitou li ankouraje plis envestisman biznis yo nan eta a.

Gouvene Cuomo di konsa, “Pandan n ap travay pou devlope ekonomi New York, nou bezwen engji ki
fyab, bon mache ak pwop pou jwenn envestisman enpotan sekté prive a, pou pémét biznis yo fe
pwogre, ak kreye anpil djob. Otowout engjetik la ap asire kliyan biznis yo ak kliyan kay yo ki nan Eta a
jwenn engji bon mache yo bezwen pou planifye non selman pou jodi a, men tou pou pidevan. Yon
ekonomi ki bati pou dire anpil tan bezwen yon enfrastrikti enéjetik pou bay biznis yo konfyans ak sekirite
yo bezwen pou anboche nouvo travaye ak planifye pou plizye ane k ap vini, epi Pwoje sa a ap kontinye
mete Eta New York nan yon pozisyon kom yon premye eta peyi nan pwodiksyon enegji pwop ak
envestisman.”

Pwojé a gen ladan aksyon espesifik ki la pou ajoute 3.200 MW nan nouvo pwodiksyon ak transmisyon
an, tankou plan pou:

e Envesti $1 milya dola pou 1000 MW kapasite transmisyon kouran elektrik.

e Fé yon envestisman $250 milyon dola nan nouvo pwojé engji renouvlab, pou jwenn $425
milyon dola nan envestisman prive epitou pou kreye 270 MW nouvo enégji .

e Modenize ak mete eneji ankd nan izin emisyon avanse ki pa efikas pou kreye 750 MW enégji, k
ap pémet yon envestisman pou apepre $1,5 milya dola.

e Pwodui 1.200 MW kapasite siplemanté avek envestisman pou apepré $1 milya dola pou ede
satisfé bezwen fyabilite pou abode izin engji k ap sispann fonksyone nan eta a.

e Akselere $1,3 milya dola envestisman nan pwojé transmisyon ak distribisyon ki la deja pou
amelyore fyabilite, pou amelyore sekirite, pou redui depans pou kliyan yo, epitou pou redui
emisyon yo.

e Envesti $250 milyon dola pou devlope teknoloji Rezo Entélijan, epi pou kreye sant kontwol
jesyon enegji avanse nan peyi a.

e Fe etid teren posib devlopman enéji ewolyen nan lanmé Oseyan Atlantik

Gwoup Travay Otowout Enejetik ente-ajans ap komanse chanje aplikasyon aksyon ki pwopoze yo. Etap
sa yo ap fé gwo rediksyon tan ki nesese pou devlopman enfrastrikti enéji, epi | ap gen ladan yon demann
premye kalite nouvo pwoje transmisyon pou Depatman Sévis Piblik.

Pwojé a ap rive nan chak kwen eta a avek toulede aksyon k ap konsantre sou plan lokal ak eta a pou bay
fyabilite sistem ak avantaj nan devlopman ekonomik. Nan pati n0 New York, envestisman estratejik nan
modeénizasyon sistem transmisyon an ap fasilite akse pou pwoje eneji renouvlab pou mache kouran
elektrik la. Pati Lwés New York pral fé yon revizyon imedyat validite chwa pou re-mete engji pou izin
engji ki te anonse plan retrét, epi ki kapab bay avantaj nan yon nouvo Plan Sipd Kominoté sizoka yo
fémen izin yo. Pwojé pou re-bay eneji, rediksyon blokis transmisyon, ak eneji ewolyen lanmeé nan rejyon
sid eta a ap ede fe pak izin enéji vin ekolojik pou ofri pi gwo demann eneji nan zon Eta a. Modenizasyon
toupatou nan eta a ap sipote kwasans djob rejyonal ak devlopman ekonomik.

Gwoup Travay Otowout Enejetik te kreye Pwoje a apre revizyon 130 repons 85 gwoup te bay tankou
sevis piblik envestisé posede, devlopé prive ak envestisé nan repons pou Demann Enfomasyon (RFI) li te
bay nan mwa avril la. Yo te konsidere komante piblik ki soumet sou repons RFI nan devlopman plan an lé
rapo yo ak analiz yo te disponib pou piblik la. Nan mwa avril la, ansanm avék piblikasyon RFIl, Gwoup
Travay la te fé de (2) konferans—yon Reyinyon sou Otowout Enéjetik kote dirijan endistri enéjetik te
analize pwoblem ak defi enéji Eta a, ak yon Konferans Repondan RFI ak Moun ki Enterese.

Gouvené Cuomo te bay pwendvi li pou Otowout Enéjetik nan Diskou li sou Sitiyasyon Eta a pou ane 2012 la.
Li te lonmen Gil C. Quiniones, Prezidan ak Direkte Jeneral York Power Authority, ak Joseph Martens, Manm
Komisyon Depatman Pwoteksyon Anviwonman Eta New York ak ko-prezidan Gwoup Travay la. Moun ki fe
yon sél avek yo nan Gwoup Travay la, se Kenneth Adames, direkte jeneral ak manm komisyon Empire State
Development Corporation; Garry A. Brown, prezidan Komisyon Sevis Piblik Eta New York; ak Francis J.
Murray, Jr., prezidan ak direkté jeneral New York State Energy Research and Development Authority.

Pou we Pwojeé Otowout Enéjetik, ale sou Enténét nan sitweb www.NYEnergyHighway.com.

